ROINN TALMHAÍOCHTA, IASCAIGH & BIA

Léas Lamháltais le Carrchlós a Oibriú ag Ros an Mhíl

Réamhléiriú:

Cuireann an tAire Talmhaíochta, Iascaigh agus Bia fáilte roimh thairiscintí ó dhaoine a bhfuil spéis acu carrchlós le spás do níos mó ná trí chéad feithicil (nó mar sin) ag Lárionad Chuan lascaigh Ros an Mhíl, Co. na Gaillimhe a oibriú ag tosú an 29 Meitheamh 2009 go dtí 7 Meán Fómhair 2009. 

Is féidir an suíomh a bhreathnú ach réamhshocrú a dhéanamh leis an Máistir Cuain, an Capt. John Donnelly (Teil: 091-572108) nó lena chúntóir. Is féidir foirmeacha iarratais agus breaceolas ar na coinníollacha faoinar féidir an suíomh a thabhairt ar léas a fháil ó oifig an Mháistir Cuain nó a íoslódáil ó láithreán gréasáin na Roinne ag: www.agriculture.gov.ie nó ó láithreán gréasáin Soláthair Rialtais www.etenders.gov.ie
Dáta deiridh i gcomhair Tairiscintí a fháil:

Ba chóir foirmeacha tairisceana comhlánaithe a sheoladh ar ais chuig an seoladh thíos tráth nach déanaí ná 5 i.n. 19 Meitheamh 2009. Ba chóir "Tairiscint do Léas ar Charrchlós ag Ros an Mhíl" a scríobh ar chlé ar bharr an chlúdaigh litreach. Ní ghlacfar le tairiscintí déanacha.

Coinníonn an Roinn Talmhaíochta Iascaigh & Bia an ceart dul i mbun idirbheartaíochta le haon iarratasóir agus níl dualgas ar an Roinn glacadh le haon iarratas.

Rannán Riaracháin an lascaigh Mhara, An Roinn Talmhaíochta, Iascaigh & Bia, An Cloichín, Cloich na Coillte, Co. Chorcaí
Critéir Bhronnta:

Bronnfar an Conradh ar an tairiscint a bhfuil an buntáiste eacnamaíochta is mó  ag baint leis bunaithe ar na tairiscintí / socraithe a tairgíodh chun an Carrchlós a bhainistiú agus a oibriú. Caithfidh tairiscintí i gcomhair bhainistiú agus oibriú an charrchlóis a bheith ag gabháil leis an iarratas tairisceana. 

Coinníollacha imlíneacha faoinar féidir Carrchlós ag Ros an Mhíl a ligean ar cíos

Beidh cead an carrchlós a oibriú bailí ón 8 Meitheamh 2009 go dtí 7 Meán Fómhair 2009. Réamhíocfar an cíos ar fad.

Rachaidh an cead in éag uaidh féin an 7 Meán Fómhair 2009 agus glanfaidh an t-oibritheoir a threalamh, etc. go léir ón suíomh an lá sin. 

Beidh an t-oibritheoir freagrach as aon truailliú, núis, crá nó damáiste a eascraíonn as úsáid an charrchlóis agus tabharfaidh sé / sí faoi aon obair leasúcháin is gá gan mhoill. 

Coinneoidh an t-oibritheoir an tAire agus an Stát slán i gcoinne gach costais, caingne, éilimh, iarraidh agus imeacht ó thaobh aon chaillteanais, timpiste nó damáiste de chineál ar bith cibé do dhaoine nó do mhaoin a eascraíonn as oibriú an charrchlóis agus socróidh sé /sí Árachas Dliteanais Phoiblí maidir leis an slánú sin a fheidhmiú. Beidh an Polasaí neamhtheoranta ó thaobh líon na n-éileamh ach teoranta do €1,000,000 maidir le haon éileamh ar leith. 

Beidh an t-oibritheoir freagrach as gach íocaíocht maidir le rátaí, cáin, dleacht agus aon mhuirear eile a ghearrfaidh na húdaráis áitiúla agus náisiúnta ar an suíomh.  

Níl de chead ag an oibritheoir an suíomh nó aon chuid de a shannadh, a fholigean, a fhoroinnt ná a scaoileadh ó sheilbh agus ní cheadófar é a úsáid ach amháin do pháirceáil mótorfheithiclí.   

Ní thógfaidh an t-oibritheoir nó ní chuirfidh sé/sí faoi deara aon fhoirgneamh nó aon chomhartha(í) seachas oifig shealadach le haghaidh riaracháin an charrchlóis agus tógfar a leithéad d’fhoirgneamh nó de chomhartha(í) le réamhchead an Mháistir Cuain ag Lárionad Chuan Iascaigh Ros an Mhíl agus lena chead sin amháin agus comhlíonfar aon rialúcháin phleanála a bhaineann le déanmhais dá leithéid.  

Cinnteoidh an t-oibritheoir nach gcuirfear bac ar an gcuan trí scuaine feithiclí ag fanacht ar chead isteach sa charrchlós de thoradh bhailiú táillí páirceála ar shlí ar bith. 

Níl cead ag an oibritheoir ligean d’fheithiclí arda cosúil le busanna etc. an carrchlós a úsáid gan chead an Mháistir Cuain. 

 Gearrfaidh an t-oibritheoir muirir réasúnta ar úsáid an charrchlóis agus in aon chás ní rachaidh siad thar:- 

Cúig euro (€5.00) an lá do ghluaisteán agus seacht euro (€7.00) an lá do Veain, camper, etc.

Sa chás go mbíonn feithiclí páirceáilte ar feadh níos mó ná cúig lá tabharfar na rátaí speisialta seo a leanas: Cúig euro is fiche (€25.00) an gluaisteán in aghaidh na seachtaine agus cúig euro is tríocha (€35.00) per veain, camper etc. in aghaidh na seachtaine.

Beidh muirear speisialta breise i bhfeidhm do pháirceáil fhadtéarma. Seasca euro (€60.00) in aghaidh na míosa nó cuid de mhí.

Léireofar na muirir a ghearrfaidh an t-oibritheoir go soiléir ag an mbealach isteach chuig an carrchlós chun sástacht an Mháistir Cuain.

Coinneoidh an t-oibritheoir an suíomh glan ó bhruscar agus ó dhramhaíl agus go glan néata chun sástacht an Mháistir Cuain ag Lárionad Chuan Iascaigh Ros an Mhíl. 

Is féidir le ceachtar páirtí an comhaontú a fhoirceannadh am ar bith ar fhógra trí mhí ag críochnú lá ar bith agus ar fhoirceannadh ní bheidh an t-oibritheoir i dteideal aon chúitimh as suaitheadh nó as aon chaillteannas a thabhófar agus cuirfidh sé nó sí tailte agus maoin an Aire ar ais i riocht shásúil ar a c(h)ostas féin chun sástacht an Aire.  

Sa chás go gcuireann an tAire foirceannadh leis an gcomhaontú, beidh an t-oibritheoir i dteideal aisíoc an chíosa réamhíoctha ar bhonn pro rata.  

Caithfidh suim €100 (neamh-inaisíoctha) a bheith faoi iamh le gach iarratas. Is cóir seiceanna a bheith crosáilte agus iníoctha leis an Roinn Talmhaíochta Iascaigh & Bia. 

Coinníollacha Speisialta: 

· Caithfidh Deimhniú Imréiteach Cánach bailí a bheith i seilbh an iarratasóra rathúil.

· Caithfidh an t-iarratasóir rathúil fianaise d’Árachas Dliteanais Phoiblí a sholáthar.
